COFNODION O GYFARFOD  ARBENNIG O GYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  04.08.20
8.1  YMDDIHEURIADAU

Cyng.  Edward Williams, Meinir Thomas, Jonathan Greenfield,  Kathleen Aikman.

8.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Steffan  Chambers, John Ellis Williams,  John Ceri Evans, Sion Ifor Williams, Mike Tregenza , Eryl Jones-Williams.

8.3  CYHOEDDIADAU Y CADEIRYDD
Nid oedd gan y Cadeirydd unrhyw goheddiadau i’w gwneud.
8.4   COFNODION
Derbyniwyd cofnodion o gyfarfod  Mawrth 3ydd 2020 fel rhai cywir. 

8.5  MATERION YN CODI O’R COFNODION

Ddim materion yn codi o gofnodion cyfarfod y 3ydd o Fawrth.
8.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
8.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams:- ‘Roeddwn yn meddwl bod y cyfarfod zoom ynglyn a adfywio Ardudwy gyda Chyngor Gwynedd wedi bod yn fuddiol iawn. Beth oedd yn glir i mi o sylwadau y Prif Weithredwr oedd y bydd rhaid i ardaloedd arwahan edrych ar ol eu hunain mwy ag i wneud y pethau oeddem yn disgwyl i Gyngor Gwynedd ei wneud oherwydd bod adnoddau a staff Gwynedd wedi cael eu estyn i’r pen. Fe wnaeth Cynghorwyr Gwynedd sylwadau da iawn. Edrych i mewn i daliadau meusydd parcio a defnydd o encilfanau gan faniau campio a.y.y.b., dywedodd Annwen bod grwp wedi cael ei sefydlu yn barod i edrych i mewn i’r materion hyn. Problemau hefo traethau a tywod symudol ar angen i amddiffyn y morlin a mae trafodaethau gyda Mr. Barry Davies, Morwrol yn hanfodol. Yr angen am drafnidiaeth integreiddio rhwng bysiau a trenau yn cael ei edrych i mewn iddo, ond llai o ddefnydd yn cael ei wneud o drafnidiaeth cyhoeddus oherwydd y teithiol hanfodol yn unig. Yr angen i gefnoi neuaddau pentref a canolfanau cymdeithasol a Theatr y Ddraig, Bermo ein unig theatr yn Ardudwy. Ddim dwr poeth yn toiledau cyhoeddus Gwynedd yn brif fater. ‘Roedd yn glir i mi bydd Cynghorau Cymuned lleol, a fydd yn gorfod cynnwys unrhwy fewnbwn gan fusnesau lleol ay.y.b., mewn trafodaethau a byddant yn gorfod datrys y materion eu hunain. Mae sawl cyfarfod zoom wedi eu cynnal ynglyn ar rheilffordd. Bydd y cau am 16 diwrnod yn mis Hydref DDIM yn cael ei ymestyn mwy na 16 diwrnod. Mae pryderon os bydd cyfyngiadau COVID 19 yn dal mewn lle yna bydd teithio ar fws yn creu problemau pan fydd y lein ar gau. Mae cyfarfod hefo TIG yn mynd i gael ei alw. Datganwyd pryder ynglyn a colli seddi ar y trenau newydd a ddim ond un toiled rhwng 2 gerbyd. Mae amryw o safleoedd wedi gofyn i PCE i ymestyn eu tymor, ond fydd PCE yn codi tal o £250 am ymgynghoriad a £190 am gais. Mae y Parc yn datgan ni allant chwifio yn gyfreithiol y treuliau i wneud cais i ymestyn y tymor. Mae yn amlwg gyda’r cyfnod clo i fobl fregus, bod materion iechyd meddwl wedi cynyddu yn ofnadwy. Mae cymdogion a grwpiau lleol wedi bod yn helpu gyda siopa, presgripsiwn a.y.y.b. ‘Rwyf wedi gofyn i’r Adran Drafnidiaeth i ymchwilio i broblem yn Talybont lle mae ail wynebu wedi cymeryd lle dros draen dwr wyneb a mae Swyddogion wedi ymweld ar safle. Mae Swyddogion y neuadd bentref wedi bod yn gwneud gwaith ardderchog i ail adfer  y seddi 10 mlwydd oed. Mae aelodau wedi bod yn tynnu yr hen ddefnydd cyn cludo i Llanfair i gael eu hail adfer. Bydd agoriad cyfnodol i Ysgol Ardudwy dros y dair wythnos gyntaf yn mis Medi, bydd blwyddyn 7, 10 ag 11 yn mynd i mewn yr wythnos gyntaf a bydd y gweddill yn dilyn yn raddol tan y 14eg pan fydd y disgyblion i gyd yn dychwelyd i’r ysgol. ‘Rwyf ar gael ar 
01341242758 neu 07340035378 e.joneswilliams@btinternet.com Cadwch yn saff ag iach a byddwch yn wyliadwrus yn erbyn COVID 19. Yn fy marn i mae Swyddogion Gwynedd wedi gwneud gwaith da yn taclo COVID 19.

8.8  CEISIADAU CYNLLUNIO 
Mae pob cais cynllunio a dderbyniwyd ar ol y cyfarfod diwethaf yn mis Mawrth wedi eu hanfon ymlaen i chi fel Aelodau. Adroddodd y Clerc ei bod, ers dechrau y feirws Covid 19 heb fod yn derbyn copiau papur o geisiadau cynllunio ddim ond rhai drwy e-bost. Os bydd hyn yn parhau bydd yn anfon ymlaen bob cais cynllunio y bydd yn ei dderbyn drwy e-bost yn syth i’r Aelodau.
8.9  MATERION YN CODI
A    Cynllun Cyllideb
Adroddwyd bod £14,974.00 wedi cael ei wario ers cychwyn y flwyddyn ariannol newydd, a bod hyn yn £11,244.64 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod y £4,000 oedd wedi cael ei glustnodi ar gyfer partneriaeth y toiledau heb gael ei dalu a wedi  cael ei glustnodi ar gyfer mis Mai.

B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod Grwp Gwirfoddolwyr Covid-19 Dyffryn a Talybont wedi cael ei sefydlu a bod grwp o dros 55 o wirfoddolwyr o dan arweiniad y Grwp Adfywio i sicrhau bod cymorth yn cael ei rhoi i drigolion lleol a oedd yn hunan ynysu neu’n cysgodi yn sgil y coronafeirws. Cafodd linell ffon ei sefydlu o 9:00YB tan 8:00YH o ddydd Llun i Gwener.  Datganodd y Cyng. Chambers ei fod, ar ran y Grwp Gwella eisiau diolch yn fawr iawn i’r holl gwirfoddolwyr am ei cymorth ac yn arbennig i Mrs Rachel Medlicott a staff REW yn Bermo am arwain yr ymgyrch ynghyd a staffio y llinellau ffon. Eisiau hefyd ddiolch i Mrs Stacey Taylor Moncrieff (Barmouth Bay) am wirfoddoli i ateb y ffon yn ystod yr oriau nos. (4.30 – 8:00). Mae swyddogion Clwb Pel Droed Dyffryn a Talybont wrthi yn cymryd camau i geisio ail sefydlu sesiynau hyfforddi o dan ganllawiau yr FAW. Mae’r clwb yn edrych am “Covid Compliance Officer” i wirfoddoli i geisio sicrhau bod y clwb yn dilyn canllawiau’r FAW yn gywir; felly os oes unrhyw un a diddordeb iddynt gysylltu a’r clwb. Cynhaliwyd cyfarfod rhithiol o bwyllgor Clwb Ieuenctid Dyffryn a Talybont ym mis Mai a penderfynwyd ni fydd y clwb yn ail gychwyn tan y flwyddyn newydd. ‘Roedd hyn yn benderfyniad anodd iawn i wneud ond rhagwelwn y bydd yn anodd iawn i gadw at ganllawiau ‘pellhau cymdeithasol’ gyda cyn gymaint o aelodau yn mynychu’r clwb. Bydd swyddogion y clwb yn parhau i fonitro’r sefyllfa cyn gwneud unrhyw benderfyniad i ail gychwyn y clwb. Y gobaith yw y bydd ambell i ddigwyddiad yn cael ei gynnal yn y cyfamser. 

 C   Neuadd Bentref
Cafwyd wybod gan y Cynghorwyr sydd yn cynrychioli’r Cyngor ar bwyllgor yr uchod bod ddim cyfarfod wedi cael ei gynnal ond bod rhai o aelodau y pwyllgor wedi bod yn brysur yn ail adfer  cadeiriau y neuadd.

D   Datblygu Maes Parcio
Ddim byd pellach i’w adrodd ynglyn ar uchod.
E   Archwilio’r llochesi bws, mynwentydd  a parciau chwarae
Cafwyd wybod gan y Cyng. Sian Edwards ei bod heb gario allan archwiliad o’r safleoedd uchod oherwydd y feirws ond ei bod yn bwriadu gwneud erbyn y cyfarfod nesa. Hefyd adroddodd y Cadeirydd ei fod wedi gosod arwyddion yn y parc chwarae newydd ynglyn ar camau i’w cymeryd pan yn defnyddio y parc chwarae. Adroddodd y Cyng. Eryl Jones Williams ei fod wedi gweld rhai yn defnyddio y parc chwarae ar y diwrnod oedd yn cael ei ail agor ag ei fod wedi mynd yna, ond oedd gan y trigolion hyn yr offer heintio priodol.
F   Rheolau Sefydlog
Adroddodd y Cyng. Steffan Chambers  a Michael Tregenza eu bod heb gwrdd i drafod yr uchod ag y byddant yn gwneud hyn cyn cyfarfod nesa y Cyngor.

G    Darpariaethau ar gyfer parad busnes y Cyngor Cymuned yn ystod digwyddiadau anghyffredin  
Rhoddodd y Cyng. Steffan Chambers gynnig gerbron bod y Cyngor fel y mae nifer o Cynghorau Cymuned eraill wedi bod yn gwneud, yw buddsoddi yn rhaglen “Zoom” fel bod y Cyngor yn gallu cynnal cyfarfodydd dros y rhaglen os daw achlysur anghyffredin o’n blaen yn y dyfodol. Y cost ar gyfer y rhaglen ac er mwyn bodloni gofynion y Cyngor byddai £11.99 y mis mae hyn yn cynnwys amser diderfyn, dros 100 o gyfrannwyr a.y.y.b. Ar ol  trafodaeth cynnigwyd bod y Cyng. Steffan Chambers  yn ceisio treialu y fersiwn am ddim hefo rhai or Cynghorwyr gyntaf cyn gwneud unrhyw penderfyniad pellach ar y mater. 

H    Diweddariad ar ymgyrch gwirfoddol "Plan C" Covid-19 Dyffryn a Talybont
Mae newidiadau wedi ei wneud i amseroedd gweithredu y gwasanaeth gwirfoddol. Bydd y gwasanaeth yn rhedeg o 09:30YB tan 16:00YP dydd Llun i Gwener tan y 31ain o Awst. Bydd y gwasanaeth yn dod i ben ar y 31ain. Bydd y Grwp Adfywio yn parhau i fonitro y sefyllfa leol a chenedlaethol ynglyn a coronafeirws ac os bydd yn anghenrheidiol yn ail gychwyn y gwasanaeth yn y dyfodol. Bydd llythyr yn cael ei yrru o’r Grwp Adfywio i drigolion Dyffryn a Talybont yn y dyddiau nesaf.  Cynnigwyd bod y rhestr gyda enwau a manylion gwirfoddolwyr Plan C yn cael ei drosglwyddo o’r Grwp Adfywio i berchnogaeth y Cyngor Cymuned. Bydd y Cyng. Steffan Chambers yn sicrhau bod pawb sydd wedi nodi ei manylion ar y rhestr ym mis Mawrth yn hapus i gadw eu henwau arno. Y gobaith yw bydd y rhestr ar gael os bydd ei angen mewn argyfwng yn y dyfodol. 

8.10  GOHEBIAETH                       
Mae pob gohebiaeth a derbyniwyd ar ol y cyfarfod diwethaf yn mis Mawrth wedi ei anfon ymlaen i chi fel Aelodau

8.11  ADRODDIAD Y TRYSORYDD
Adroddodd y Trysorydd bod £16,067.33 yn y cyfrif rhedegol, £4,569.07 yn y cyfrif wrth gefn a £200.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes   - £147.00 (cyflog) + £75.99 costau = £222.99
Evergreen                     -  £360.00 – torri gwair mynwentydd a tacluso gwrych mynwent gyhoeddus

Mr. G. J. Williams        -  £150.00 -  torri gwair mewn amrywiol lefydd yn Talybont x 2

Mr. Gary Martayn        - £525.00 -  torri gwair y parciau chwarae, cae peldroed a gwmpas y seddi x 3
Derbyniadau ers y cyfarfod diwethaf

Ddim wedi dod i law
Adroddodd y Trysorydd er bod copiau o gyfrifon y Cyngor wedi cael eu hanfon at bob Aelod dechrau mis Ebrill, nid oeddynt wedi cael eu cymeradwy  am y flwyddyn ariannol 2019/20 ag hefyd oedd angen I ardystio y ffurflen flynyddol er mwyn gallu anfon y dogfennau priodol ymlaen i'r Archwiliwr Allanol. Adroddod y Trysorydd ymhellach oherwydd y feirws bod y dyddiad penodi ar gyfer arfer hawliau etholwyr o dan Ddeddf Archwilio Cyhoeddus (Cymru) 2004 wedi cael ei symund eleni, ar dyddiad newydd yw rhwng y 1af ar 28ain o Fedi 2020. O Fedi’r 29ain hyd nes bydd yr archwiliad wedi ei gwblhau fe fydd gan etholwyr y Gymuned yr hawl i gwestiynu’r Archwilydd Cyffredinol am y cyfrifon. Cytunodd pob Aelod a oedd yn bresennol i gymeradwyo y cyfrifon ag hefyd ardystio y ffurflen flynyddol ag i’r Cadeirydd a’r Clerc/Trysorydd arwyddo y cyfrifon, y ffurflen flynyddol ar llyfr cyfrifon ar ran y Cyngor.
Anfonebau wedi eu talu ers y cyfarfod diwethaf

Catrin Soraya Williams – £134.10 - gwasanaeth cyfieithu

8.12  UNRHYW FATER ARALL
Adroddodd y Cyng. Eryl Jones Williams ei fod wedi cael cwyn bod dwr yn mynd i lawr at dy yn Talybont yn dilyn ail wynebu y ffordd ag y byddai yn falch o gael unrhyw wybodaeth o sut oedd y safle cyn yr ail wynebu.

